Man Bieau P’tit Jérri

Y’a un coin d’térre qué j’aime, qué j’n’oubliéthai janmais -
Dans mes pensées tréjous preunmyi -

Car jé n’vai rein a compather a ses bieautés

Dans touos mes viages a I'étrangi.

Jérri, man paradis, pus belle taque souos I'solé -

Qué j’aime la paix dé chu Jerri!

L’amour Ié veurt, j’ai si envie dé m’en r’aller

Ervaie man chiér pétit pays.

Man bieau p’tit Jerri, la reine des fles -

Lieu dé ma naissance, tu m’passe bein pres du tchoeu;
O, tchi doux souv’nin du boudn temps qu’j’ai ieu
Quand j’pense a Jeérri, la reine des fles!

Jé connais touos tes charmes; et combein qu’j’en ai joui

Auve euné chiéthe anmie, aut’ fais!

Quand méme qué pouor achteu jé n’sais pon tout pres d’lyi

N’y’a rein qu’Jerri dans mes pensées.

Et pis, coumme tout boudn Jérriais, dans I'fond dé man tchoeu

J’ai grand’ envie dé m’en r’aller
Dans I'ile tchi m’a donné tant d’amour et d’bonheu,
Ervaie ma chiéthe et man siez-me!

Man bieau p’tit Jerri, la reine des iles -

Lieu dé ma naissance, tu m’passe bein prés du tchoeu;
O, tchi doux souv’nin du boudn temps qu’j’ai ieu
Quand j’pense a Jerri, la reine des fles!

